
Numri i lëndës: 2023:037490 

Datë: 21.02.2024 

Numri i dokumentit:     05351757 

 

                            P.nr. 159/2023   
 

  NË EMËR TË POPULLIT 
 

 

GJYKATA THEMELORE NE PRIZREN – Departamenti i pergjithshem Penal, 

gjyqtari i vetem gjykues Fatmir Krasniqi me sekretaren juridike Fatime Bajraktari, në lëndën 

penale kundër të akuzuarit B.K., nga Arbana-Prizren, me mbrojtesin e tije av.Y.M., nga Prizreni, 

per shkak te vepres penale mashtrim nga neni 323 par.1 te KP-es, sipas aktakuzes së Prokurorise 

Themelore te shtetit në Prizren PP.nr.133-9/2023 të datës 22.02.2023, pas mbajtjes së seancës 

kryesore gjyqesore publike, në prezencën e Prokurorit Themelor te Shtetit në Prizren Ramadan 

Koro, të akuzuarit e mbrojtesit te tije, te demtuarit, me datë 13.02.2024, morri dhe shpalli 

publikisht këtë: 

A K T G J Y K I M 
 

 

  I akuzuari B.K.,, nga i ati ......, dhe e ëma ......, e vajzërisë ......, i lindur më datë ......në 

fsh.Bobovc, tani me banim ne Lagjen Arbana ne Prizren ne rr. ......,  ka të kryer shkollen fillore, 

punetor, i maratuar baba i 2 femijeve, i gjendjes se mesme ekonomike, shqiptar, shtetas i 

Republikës së Kosoves, me nr.pers. ......,. 

Ë SH T Ë  FAJTOR 
 

Me datë 26.08.2022 dhe 29.08.2022, në kohë të pa përcaktuar, në Prizren me qëllim të 

përfitimit të kundërligjshëm, për t’i sjell vetes apo personit tjetër ndonjë dobi pasurore, e 

mashtron ose e sjell personin tjetër në lajthim dhe me këtë e shtytë të veproj në dëm të pasurisë 

së tij, të dëmtuarin E.M., , në atë mënyrë që i dëmtuari fillimisht takohet me të pandehurin, ku 

i njëjti i premton se do të ndihmoj në Doganën e Kosovës për çështjen e kontrollës nga Dogana 

në subjektin e të dëmtuarit  për doganimin e 45 veturave, ngase e ka vëllain shef të doganës, por 

për të kryer këtë punë duhet me i dhanë shumë prej 10.000 euro, por fillimisht duhet me i dhanë 

shumën prej 2000 euro, ndërsa shumën tjetër prej 8000 euro, në momentin kur të rregullohet 

puna, pastaj i dëmtuari me datën 26.08.2022, në afërsi të stacionit të autobusëve i jep shumën 

prej 1000 euro, ndërsa shumën tjetër prej 1000 euro ia jep me datën 29.08.2022, në afërsi të 

postës, nga ajo ditë i pandehuri nuk i është përgjigjur,  dhe nuk ia ka kthyer të hollat, me ç ’rast 

të dëmtuarit i shkakton dëm material në shumën e lartcekur. 

Me këto veprime ka kryer veprën penale: Mashtrimi nga nenin 323 paragrafi 1 të Kodit 

nr.06/L-074 Penal të Republikës së Kosovës. 
  

 Gjykata në bazë të nenit 4, 7, 17, 21, 38, 39, 40, 43, 44, 69, 70, 71, 72 te KPK-se, dhe 

nenit 323 par.1 dhe neni 364 te KPPK-es te akuzuarit i shqipton: 

 

GJYKON 

 

Per vepren penale si ne dispozitivin e kesaj aktakuze i shqipton DËNIM ME GJOBE 

në shumen prej 500,00 /peseqinde/euro,  i cili denim do te ekzekutohet  pas plotefuqishmerise 

se ketij aktgjykimi, dhe  

 

DËNIM ME BURGIM në kohëzgjatje prej 6 /gjashte/ muajve,  i cili denim do te 

ekzekutohet  pas plotefuqishmerise se ketij aktgjykimi 

 

Duke aplikuar nenin 3 par.2 te KP-se, dhe nenin 44 te KP-se, me propozimin dhe 

pelqimin e te akuzuarit dhe mbrojtesit te tije, denimi i shqiptuar me burgim ne kohezgjatje prej 

6 /gjashte/ muajve, ti zevendsohet me denim me gjobe. Gjykata të akuzuarit denimin me burgim 

ne kohezgjatje prej 6 /gjashte/ muajve, si ne mareveshje me shkrim, i zevendeson ne denim ne 

me gjobë në shumën prej 1.500,00 € (njemijepeseqinde) Euro, te cilin denim me gjobe i 

akuzuari do ta paguaj  pas plotfuqishmërisë së këtij aktgjykimi,  

 

Gjykata ne kuptim tenenit 76 par.1 e 2 nenpar.2.4 te KP-se, te akuzuarit i shqipton 

DENIMIN UNIK ME GJOBE ne shumen prej 2.000,00/dymije/ euro, denimin me gjobe do 

ta paguaje pas plotefuqishmerise se ketije aktgjykimi, denimin me gjobe i akuzuari do ta paguaje 

ne 5 kiste, nëse dënimi me gjobë nuk ekzekutohet as me detyrim, i njëjti do ti zëvendësohet me 

dënim burgimi në atë mënyrë që çdo 20 euro 1 dite burgim, respektivisht 100 dite burgim,  

 

Obligohet i akuzuari qe te paguaj shpenzimet e procedures penale sado qe te behen ato ne 

baze te llogaris se gjykates, ne mer te kompenzimit per viktimat e krimit shumen prej 20 euro, 

si dhe shpenzimet ne emer te paushallit gjyqesor shumen prej 20,00 euro, , te gjitha keto ne aft 

prej 15 diteve pas plotefuqishmeris se ketij aktgjykimi. 

I demtuari E.M., fsh.Nashpall, Komuna e Rahovecit, per realizimin e kerkeses pasurore-

juridike udhezohet ne kontest te rregullt civilo-juridik 

      

A r s y e t i m 

 

Prokuroria Themelore e shtetit ne Prizren, kesaj gjykate i ka parashtruar aktakuzen me 

PP.nr.133-9/2023 te dt.22.02.2023, kunder te akuzuarit B.K., nga Arbana- Prizren, per shkak te 

vepres penale mashtrim nga neni 323 par.1 te KP-es. 

 Gjykata ne shqyrtim kryesor gjyqesor ka vertetuar  gjendjen e ketille faktike nga pranimi i 

fajesise nga ana e te akuzuarit i cili vullnetarisht e ka pranuar fajsin, per shkak te se ciles gjykata 

fare nuk ka administruar provat. Sipas detyres zyrtare gjykata nuk gjeti se ekziston ndonje prove 

e pa pranueshme, gjithashtu gjykata ne teresi ka verteuar se te akuzuari ka kuptuar natyren dhe 

pasojat e pranimit te fajit per vepren penale e cila iu vihet ne bare, e qe  

pranimi i fajit eshte bere ne menyre vullnetare dhe pa kushtezime, duke u mbeshtetur ne fakte 

dhe prova materiale te cilat jane paraqitur ne aktakuze, per te cilat i akuzuari ka qene i njoftuar 

me te gjitha provat materiale. Gjykata ka ardhe ne perfundim  se pranimi i fajesise nga ana e te 

akuzuarit eshte bere ne pajtim me nenin 242 par.1 e 2 nenpar.2.1, 2.2, 2.3 e 2.4 te KPPK-se, dhe 

faktet qe permban aktakuza, ne veprimet e te akuzuarit formohen te gjitha elementet e vepres 

penale te mashtrimit nga neni 323 par.1  te KP-se, dhe per kete gjykata te akuzuarin e shpalli 

fajtor dhe i shqiptoi denimin me gjobe si te  merituar, paraprakisht duke e vertetuar pergjegjesine 

e tije penalo-juridike.  

                    
 Gjatë marrjes së vendimit mbi dënimin gjykata i morri parasysh të gjitha rrethanat në 

kuptim të nenit 69 të KPK, të cilët ndikojnë në llojin dhe lartësinë e dënimit, si rrethane  rënduese 

gjykata mori se veprat e kesaj natyre jane te shpeshta, andaj per gjykaten eshte preventive 

parandalimi i te njejtave, egziston dashja si element i kryerjes se vepres penale, perfitim i 

kunderligjshem per vete ose personin tjeter, te ndonje dobie pasurore duke e mashtruar ose ven 

ne lajthim te demtuarin ose duke e shtyte ne dem te pasurise se tije, ne kuptim te dispozitave te 

nenit 70,71,72 te KP-se, gjykata mori per baze edhe faktin qe i akuzari ka bashkpunuar me 

gjykaten, bashkpunimi i tije ka qene vullnetar ne hetimin dhe ndjkejn penale, vullnetarisht e ka 

paranuar fajesine, pa presion e as pa ndikim nga jashte, i akuzuari ka pasur sjellje korrekte para 

gjykates,  i penduar per keto vepra penale te kryera, dhe premton se ne te ardhen nuk do te kryej 

vepra te ketilla penale, te demtuarit do ti kompenzon demin material te shkaktuar, andaj bazuar 

në të gjitha këto gjykata i shqiptoj dënimet duke i vertetuar denimet si ne shqiptim të këtij 

aktgjykimi duke menduar se dënimi i shqiptuar i përgjigjet shkallës së përgjegjësisë së tij dhe se 

me këto dënime do të arrihet qëllimi i dënimit që në të ardhmen i akuzuari të përmbahet nga 

veprimet e tilla te karakterit juridiko-penal, me bindje se këto dënime janë proporcionale me 

peshën e veprës penale për të cilën i akuzuari është shpallur fajtor. 

 

Vendimi mbi paushallin  gjyqesor gjykata e bazoi ne kuptim te nenit 452 te KPPK-se.  

   

Si u cek edhe më lartë u vendos si në shqiptim të këtij aktgjykimi. 

 

GJYKATA THEMELORE NË PRIZREN 

Deparatamenti i pergjithshem penal                                

        P.nr.159/2023 të datës 13.02.2024  

 

Sekretare Juridike                                                                      Gjyqtari 

Fatime Bajraktari                       Fatmir Krasniqi  

 

 

UDHËZIM JURIDIK: Kunder ketije aktgjykimi, palet kane te drejte ne ankese ne afatin 

ligjor prej 30 diteve Gjykates se Apelit ne Prishtine, permes kesaj gjykate. 

